
GOUVÈNÈ CUOMO DEPLWAYE PÈSONÈL GAD NASYONAL POU DIRIJE EFÒ 
NETWAYAJ APRE TANPÈT YO NAN KONTE WASHINGTON  

  
Li Vizite Domaj Tanpèt yo nan Cambridge -- Foto yo Disponib La a  

  
Li Bay Dènye Enfòmasyon sou Kondisyon Metewo Ekstrèm yo nan Rejyon 

Kapital, Mohawk Valley, ak North Country  
  
  
Gouvènè Andrew M. Cuomo te òdone Gad Nasyonal la jodi a pou deplwaye pèsonèl 
nan Konte Washington pou asiste sekouris ijans lokal yo nan retire pye bwa ak debri yo. 
Pèsonèl Gad Nasyonal yo prepare pou aiste zòn adisyonèl ki afekte pa tanpèt yo jan sa 
nesesè. Gouvènè an te bay tou yon mizajou sou tanpèt ekstrèm yo ki te deplase atravè 
pòsyon lès Rejyon Nò New York lan yè aprèmidi ak nan aswè. Tanpèt yo ki te vini ak 
gwo rafal van ki ant 64 a 97 kilomèt pa èdtan yo te entèwonp kouran pou plis pase 
100,000 kliyan, epi lage atè pye bwa ak branch yo, ki andomaje kèk kay ki nan rejyon 
sa yo.  
  
“Apre pasaj tanpèt yè yo, nou pral asire ke tout zòn ki afekte yo ap resevwa asistans ak 
resous ke yo bezwen pou kapab retabli kouran epi retounen nan nòmalite yo”, 
Gouvènè Cuomo te deklare. “Rete asire, pèsonèl nan Gad Nasyonal lan ak ajans eta 
yo pral rete sou tèren an ap travay ak patnè lokal nou yo jiskaske efò rekiperasyon yo 
konplete.”  
  
An plis, pèsonèl ki nan Divizyon Sekirite Teritwa ak Sèvis pou Ijans yo (Division of 
Homeland Security and Emergency Services, DHSES), Depatman Konsèvasyon 
Anviwònmantal (Department of Environmental Conservation, DEC), Lapolis Eta New 
York, Depatman Sèvis Piblik (Department of Public Service), ak Depatman Transpò a 
(Department of Transportation), ak Otorite Thruway yo (Thruway Authority) sou tèren an 
ak ofisyèl lokal yo pou evalye efò rekiperasyon yo pou domaj ki nan kominote ki afekte 
yo, retire pye bwa ki tonbe yo epi retabli kouran pi rapid posib. Maten an, jandanm ki 
nan Depatman Konsèvasyon Anviwònmantal lan ak inite mobil ki nan Lapolis Eta yo te 
asiste depatman ponpye lokal lan nan sovtaj yon viktim feminen ki te kole anba yon gwo 
pye bwa nan Rock Pond ki tou pre Putnam Pond Campground ki nan Ticonderoga, 
Konte Essex. An plis, yon efò kowòdone ant Majistra Vilaj lan, DEC ak DHSES te abouti 
a desizyon pou ouvri pòt nan blokaj ki pi ba yo ak baraj vilaj yo ki nan Saranac Lake pou 
kontwole devèsman dlo yo ki ap kòmanse apati midi jodi a. Sèvis Metewo Nasyonal lan 
(National Weather Service) te fè soti yon avètisman pou inondasyon pou Rejyon Sidès 
Konte Franklin ak Rejyon Nòdwès Konte Essex jiska 4:30 a.m. nan Dimanch akoz lapli 
ak nèj ki ap fonn.  

https://www.flickr.com/photos/governorandrewcuomo/albums/72157695814863234


 

 

  
Aksyon Ajans Eta yo  
  
Divizyon Sekirite Teritwa ak Sèvis pou Ijans  
Divizyon Sekirite Teritwa ak Sèvis pou Ijans yo pare pou yo reponn a demann pou 
asistans avèk resous ki ap soti nan estokaj rezèv li yo, ki gen ladan 752 dèlko, 260 poto 
limyè, 1,254 ponp, 13 aparèy pou ranpli sak sab, plis pase 1,700,000 sak sab, plis pase 
56,000 repa ki tou prepare, plis pase 430,000 boutèy ak kanèt dlo, plis pase 9,000 
manto, anviwon 12,000 dra ak 13,000 zòrye, plis pase 4,000 flach, 960 baryè 
sikilasyon, 594 baril sikilasyon, ak plis pase 6,000 pye baraj pou dlo yo.  
  
Otorite Thruway  
Otorite Thruway rete pare pou reponn ak resous ak pèsonèl pou nenpòt pwoblèm ki an 
rapò ak metewo yo.  
  
Otorite Thruway ankouraje otomobilis yo telechaje aplikasyon mobil li yo, ki disponib 
pou download gratis sou aparèy iPhone ak Android. Aplikasyon an bay otomobilis yo 
enfòmasyon sou sikilasyon an nan tan reyèl, ansanm avèk asistans navigasyon pandan 
yo sou wout. Otomobilis yo ka enskri tou pou yo resevwa imèl TRANSalert la ki bay 
dènye enfòmasyon sou kondisyon sikilasyon sou otowout Thruway la, lè yo vizite 
www.thruway.ny.gov/tas/index.shtml. Pou tout dènye enfòmasyon yo an tan reyèl, 
otomobilis yo ka suiv nou sou Twitter nan @ThruwayTraffic oswa lè yo vizite 
www.thruway.ny.gov pou yo wè yon kat anime k ap montre kondisyon sikilasyon an sou 
otowout Thruway, ansanm avèk lòt wout Eta New York yo.  
  
Depatman Transpò Eta New York la  
Depatman Transpò Eta a te deplwaye plis pase 200 pèsonèl ki gen pami yo plis pase 
30 sipèvizè nan 12 konte ki afekte yo. Yo aktyèlman ap netwaye pye bwa ak debri yo, 
epi asire ke wout yo sekirize pou chofè yo ak pèsonèl sèvis piblik yo. Ekip yo t’ap travay 
pandan nwit yo depi lè tanpèt la te frape, epi yo pral kontinye rete sou sèn lan pandan 
jounen an jiskaske wout yo pwòp.  
  
Y’ap raple tout otomobilis pou yo rele 511 pou verifye 511NY, oubyen ale sou 
www.511ny.org avan yo vwayaje. Sèvis gratis sa pèmèt itilizatè yo tcheke kondisyon 
wout yo ak enfòmasyon sou transpò. Itilizatè mobil yo ka telechaje gratis aplikasyon 
mobil 511NY la apati iTunes oswa Google Play stores. Kounye a aplikasyon an ofri yon 
mòd Kondui (Drive), ki sonnen pou avèti moun k ap kondui sou yon wout si gen ensidan 
osinon konstriksyon. Itilizatè yo ka fikse yon destinasyon anvan yo kòmanse kondwi epi 
resevwa enfòmasyon pou jiska twa wout.  
  
Depatman Sèvis Piblik  
Jiska 2 p.m. te genyen plis pase 90,000 kliyan ki san kouran atravè eta a. Genyen 
aktyèlman anviwon 4,300 travayè nan sèvis piblik yo ki deplwaye atravè eta a, ak ekip 
adisyonèl yo ki sou wout pou ale nan zòn ki pi afekte yo nan North Country ak nan nò 
Rejyon Kapital. National Grid ak NYSEG te garanti anviwon 250 travayè ki soti 
Connecticut, Canada, epi kontinye mande ekip adisyonèl ki soti an deyò eta a.  
  
Kòm yon konsekans pàn kouran yo, Depatman Sèvis Piblik la pral pwolonje orè Liy 
Sekou Sant Apèl la kòmanse Dimanch 6 Me soti 9 a.m. rive 5 p.m., jan sa nesesè, pou 
ede konsomatè yo nan efò retablisman apre tanpèt la yo. Ou kapab rele Liy Sekou Sant 
Apèl Depatman Sèvis Piblik la nan 1-800-342-3377.  

http://www.thruway.ny.gov/tas/index.shtml
http://www.thruway.ny.gov/
http://www.511ny.org/


 

 

   

Konte  Entèripsyon yo   

Albany  2,883    

Broome  930    

Clinton  15,903    

Delaware  125    

Essex  12,229    

Franklin  4,289    

Fulton  4,860    

Greene  450    

Hamilton  4,540    

Jefferson  461    

Lewis  1,513    

Monroe  336    

Montgomery  3,103    

Niagara  241    

Oneida  152    

Onondaga  184    

Ontario  165    

Otsego  567    

Rensselaer  345    

Saratoga  11,232    

Schenectady  1,948    

Schoharie  371    

Schuyler  344    

St. Lawrence  2,211    

Sullivan  298    

Ulster  1,478    

Warren  12,328    

Washington  5,742    

Wayne  702    

Westchester  104    

  
Tanpèt ekstrèm yo te responsab pou prèske 200 lanmò atravè peyi Etazini an 2017 epi 
an mwayèn, sou dis ane ki sot pase yo, prèske 200 moun mouri chak ane nan peyi 
Etazini akoz metewo ekstrèm yo. Gouvènè Cuomo te rekòmande konsèy sekirite sa yo 
pou prepare epi kenbe ou menm ak fanmi ou an sekirite anvan yon tanpèt:  



 

 

  

• Fè yon plan epi pratike li. Konnen sa pou ou fè, ak ki kote pou ou ale si yo 
te fè soti yon siveyans oswa avètisman pou zòn ou an.  

• Posede divès fason pou resevwa enfòmasyon ijans sou metewo yo. N’ap 
raple moun New York yo pou telechaje NY-Alert pou ka jwenn dènye alèt 
pou metewo, transpò ak lòt ijans yo. NY-Alert gratis epi ou ka telechaje li 
sou NYAlert.gov.  

• Lakay ou oswa nan travay ou, kenbe yon radyo a pil ak yon flach sou plas, 
ansanm ak apwovizyònman pil. Kenbe yon apwovizyonnman dlo, 
medikaman, ak manje ki pa gate rapid yo prè sou plas. Si w itilize 
medikaman ki mande pou w mete yo nan fijidè, pifò ladan yo ka rete nan 
yon frijidè ki fèmen san pwoblèm - mande doktè w oswa famasyen w lan.  

• Posede yon twouso apwovizyònman ijans pou kay ou, veyikil ou, ak yon 
twouso ki separe pou chak moun ki se manm fanmi ou pou si ou gen pou 
evakye rapidman. Pou ka jwenn yon lis materyèl vizite 
www.prepare.ny.gov/be-prepared.  

  
Gouvènè Cuomo ap egzòte abitan yo tou pou yo rete lwen nenpòt kab ki kase paske yo 
ka toujou gen kouran ladan epi yo ta dwe konsidere yo kòm ekstrèmman danjere. Yo 
raple otomobilis yo ke lalwa egzije si 'pa gen kouran' nan yon kafou epi limyè 
siyalizasyon yo pa operasyonêl, otomatikman kafou sa vin tounen yon arè nan kat sans. 
Nan ka gen wout ki fèmen oubyen ki bloke akoz inondasyon, kab elektrik ki tonbe 
oubyen debri yo, yo konseye otomobilis yo pou yo pran prekosyon epi obeyi tout pano 
siyalizasyon oubyen barikad ki an plas yo, kèlkeswa si yon wout parèt lib ou pa.  
  
Gouvènè a ap ofri konsèy sekirite adisyonèl sa yo:  
  

• Asire w gen yon metòd rechaj altènatif pou telefòn ou oswa nenpòt aparèy 
ki itilize kouran. Chaje telefòn ou yo oswa nenpòt aparèy ki mache ak pil.  

• Si ou gen espas nan frijidè oswa nan frizè ou, ranpli resipyan plastik avèk 
dlo, kite espas yon pous andedan yo chak, sa pral ede kenbe manje yo 
frèt si pa ta gen kouran.  

  
Si Ou Nan Blakawout  
  

• Rele konpayi itilite w la pou w fè yo konnen pa gen kouran epi koute 
emisyon radyo lokal ou yo pou enfòmasyon ofisyèl yo. Pou yon lis konpayi 
itilite yo, vizite Depatman Sèvis Piblik Eta New York la. Tyeke pou wè si 
vwazen w yo gen kouran. Voye je sou moun ki gen bezwen aksè ak 
bezwen fonksyonèl yo.  

• Itilize flash sèlman pou ekleraj nan ka ijans – bouji ka lakòz dife.  
• Kite pòt frijidè oswa frizè yo fèmen - pifò manje ki mande refrijerasyon yo 

ka rete nan frijidè an tout sekirite pandan plizyè èdtan. Yon frijidè ki rete 
fèmen pral kenbe manje yo frèt pandan apeprè kat èdtan. Yon frizè ranpli 
pral kenbe tanperati l pou apeprè 48 èdtan.  

• Pa itilize gri a chabon yo pou fè manje andedan kay yo – yo ta ka emèt 
yon nivo monoksid kabòn ki danjere.  

• Pran yon ti moman pou verifye pil oswa rezèv pil ki nan alam pou lafimen 
ak diyoksid kabòn ou yo.  

  

http://www.prepare.ny.gov/be-prepared


 

 

Apre yon Pan Kouran  
  

• Voye jete kelkeswa manje ki te ekspoze a tanperati 40° F (4°C) pou de ze 
edtan oubyen plis, or oubyen ki gen yon sant, koule, aparans etranj “Lè 
nou pa si, jete manje a!”  

• Si manje ki nan frizè yo pi frèt pase 40° F epi yo gen kristal glas sou yo, 
ou kapab retounen konjle yo ankò.  

• Si ou enkyè akoz medikaman yo ki ka gate, kontakte doktè w la.  
• Reyapwovizyone twouso ijans ou ak pil nèf, manje ki nan kanèt ak lòt 

pwovizyon yo.  
  

Konsèy sou Sekirite pou Inondasyon  
  
Men konsèy sekirite nan kad preparasyon pou inondasyon:  
  

• Chèche konnen wout ki gen mwens danje a pou soti lakay ou oubyen 
biznis ou, pou rive sou teren pi wo ki pa gen danje sizoka ou dwe kite nan 
prese.  

• Devlope epi pratike yon plan “kouri pou fanmi an” epi idantifye yon espas 
rankont si manm fanmi an vin separe.  

• Fè yon lis detaye, ansanm ak dokiman foto ak videyo ki ka genyen, tout 
bagay ki gen valè tankou mèb, rad ak lòt byen pèsonèl. Kenbe lis la yon 
kote ki gen sekirite.  

• Planifye sa w ap fè ak bèt ou gen nan kay la.  
• Kenbe yon radyo pòtab, flash, batri anplis ak ekipman ijans pou fè manje 

sou lamen.  
• Toujou gen gaz nan machin ou. Si kouran elektrik la koupe, stasyon 

gazolin ka pap ka bay gaz pandan plizyè jou. Kenbe yon ti kit pwovizyon 
nan ka katastwòf nan kòf machin ou.  

• Jwenn konbyen pye pwopriyete w la ye anlè ak anba nivo inondasyon ki 
posib. Lè radyo bay nivo dlo inondasyon yo prevwa, ou ka wè si w riske 
inonde.  

• Kenbe materyèl tankou sak sab, playwoud, fèy plastik ak bwa sou lamen 
pou rezistans nan dlo nan sitiyasyon ijans.  

• Verifye kouvèti asirans ou. Anjeneral polis asirans pwopriyetè kay pa 
kouvri dega inondasyon. Sèl asirans inondasyon ka pwoteje kay ou kont 
dega inondasyon. Ou kapab achte asirans inondasyon kèlkeswa kote ou 
rete, menm si se pa yon zòn inondasyon.  

  
Pou w jwenn yon lis konplè kondisyon meteyo ak lide pou preparasyon anvan pandan 
ak apre yon inondasyon, ale nan sit entènèt Divizyon Sekirite Teritwa ak Sèvis pou Ijans 
yo sou www.dhses.ny.gov/oem/safety-info/flood/floodprepare.cfm.  
  

###  
  

 
W’ap jwenn lòt nouvèl ki disponib sou sitwèb www.governor.ny.gov 

Eta New York | Chanm Ekzekitif | press.office@exec.ny.gov | 518.474.8418  

